
Við aftur:
Ísak Simonsen (eftir vøddaskaða)
Semir Hadzibulic
(loyvini komin upp á pláss)
Ivasamur: Mayowa Oladele Ally 
(skaddur í fótliði ímóti HB,
og hevur ikki vant síðani)

Ikki við:
Dánjal Pauli Højgaard
(komin fyri seg eftir brot 
í arminum, men hevur nú 
trupulleikar við liðbondunum í 
fótliðnum).
Poul Nolsøe Mikkelsen
(heldur steðg í fleiri vikur
orsaka av knæskaða)

Ikki við:
Andri Freyr Bjørnsson (knæið)
Gert Drangastein
(slitið hælsinuna)
Árni Guldborg Nielsen
(Ikki loyvi at spæla ímóti B36)
Sørin Samuelsen (leikbann)

Ikki við:
Absalon Eliasen (skaddur)

Allir mans tøkir

endaði tað málleyst, í 2007 vann KÍ 
1-0, og í 2006 endaði tað 2-2 og 2-1 til 
KÍ. Síðsti Skála sigurin í Klaksvík 
var í 2005, tá ið Skála vann 2-0.

Stóra avbjóðingin í Klaksvík er 
at fáa skil á verjuspælið. Fýra av 
fimm teimum aftastu eru keyptir 
til Klaksvíkar at verja. Kortini eru 
fleiri mál farin ígjøgnum hjá KÍ enn 
hjá nøkrum øðrum liði í trimum 
teimum fyrstu umførunum. Í 
fleiri førum hevur talan verið um 
risa stór persónlig mistøk. Ímóti 
HB fóru fýra mál ígjøgnum – tvey 
brotsspørk og eitt mál tá ið liðfor
maðurin als ikki rakti bóltin!

Javnleikirnir kosta nógv
VÍKINGUR - B68 DAGFINN FORNÁ
sunnudagin kl. 15.00
Dreymurin hjá Víkingi er at vinna 
fyrsta FM heitið. At hann í fjør ikki 
varð til veruleika komst av, at liðið 
átta ferðir var partur av javnleik
um. Nýggja kappingarárið er trý 
umfør gomul, og Víkingur hevur 
longu tvær ferðir spælt javnt.

Talvan sigur, at heimaliðið í 
Sarpugerði er stórfavorittur ímóti 
uppflytarunum av Toftum. Hagtøl
ini siga eisini, at tey seinnu árini 

hevur B68 ikki staðið seg so væl 
í Gøtu, sum toftamenn onkuntíð 
fyrr hava gjørt. Í fyrra árið vann 
Víkingur 1-0 og 3-1. Síðsta ferðin, 
at B68 vann stig í Sarpugerði, var í 
málleysa javnleikinum í 2010. B68 
hevur bara einaferð vunnið ímóti 
Víkingi á útivølli. Tað var í 2008, tá 
ið toftamenn vunnu 1-0. 

ÍF skal vísa heilt 
øðrvísi avrik
NSÍ - ÍF LARS MÜLLER
leygardagin kl. 15.00
Tá ið Jógvan Martin Olsen og ÍF 
seinnapartin leygardagin fara út 
til Runavíkar, er tað við vánaligum 
royndum frá teimum báðum ferð
unum, sum NSÍ og ÍF hava spælt 
í ár. Í venjarakappingini spældu 
tey í hálvan tíma, og tá vann NSÍ 
3-0. Dygst undan kappingarbyrjan 
hittust liðini í Runavík, og tá vann 
NSÍ 6-1!

– Spurningurin er so, um vit 
hava lært frá teimum dystunum, 
og hvussu liðið hevur ment seg í 
venjingunum. Vit eru í hvussu so 
er greiðir yvir, at talan verður um 
risa stóra avbjóðing, staðfestir ÍF 
venjarin Jógvan Martin Olsen.

Eftir heimatapið í fyrsta umfari 
ímóti HB, hevur NSÍ fótað sær við 
sigri í Klaksvík og á heimavølli 
ímóti Skála.

Síðsta ferðin, at ÍF vann stig í 
Runavík, var í fyrraárið, tá ið úrs
litið var 2-2. Síðsti ÍF sigurin í Runa
vík var í 2012, tá ið fuglfirðingar 
vunnu 2-1.

AB argar ofta B36
B36 - AB PETUR REINERT
sunnudagin kl. 15.00
Argjamenn plagdu at stuðla B36, 
áðrenn AB varð partur av bestu 

deildini. Í bestu deildini hava argja
menn ofta argað árstalsfelagið, tá 
ið tey hava spælt í Gundadali.

Tølini siga, at seinastu trý árini 
hava hesi bæði grannaliðini dystast 
fimm ferðir í Gundadali. Fýra ferðir 
er tað endað við javnleiki, og í 2013 
vann B36 annan dystin 2-1.

Meðan B36 vísti sannførandi av
rik og vann 4-1 á Toftum, so tapti 
AB í triðja umfari 1-0 í Trongisvági. 
Harvið leingjast teir í AB framvegis 
eftir fyrsta sigrinum.

Fróði er kærkomin
TB - HB EILER RASMUSSEN
sunnudagin kl. 15.00
Í HB vóru teir sera væl nøgdir við 
avrikið og 4-2 heimasigurin ímóti 
KÍ. Síðani tá hevur helmingurin av 
besta liðnum verið burturi í lands
liðsørindum. Fyrsta venjingin við 
øllum spælarunum síðani sigurin 
á KÍ var í gjárkvøldið.

HB venjarin Jan C. Dam hev
ur mangan spælt ímóti TB á úti
vølli. Tí veit hann, at talan verður 

um torføra avbjóðing, tá ið HB 
sunnudagin fer at spæla í Trongis
vági:

– Eg eri nøgdur við bæði spæl og 
hugburðin hjá spælarunum. Ímóti 
TB á úitvølli er tað ofta sera torført. 
Onkrir at landsliðsspælarunum 
eru troyttir. Tí kemur tað sera væl 
við, at Fróði Benjaminsen er tøkur. 
Hann verður týdningarmikil at 
hava á liðnum sunnudagin, sigur 
HB venjarin, sum harvið boðar frá, 
at onkrar broytingar verða gjørd
ar sammett við tað HB liðið, sum 
higartil hevur staðið seg so væl og 
hevur vunnið tvær ferðir og eina
ferð spælt javnt.

Eftir tepurt heimatap ímóti KÍ 
og eftir at teir mistu sigurin í síðstu 
sekundunum á Toftum, kom tað 
væl við hjá TB, at tað eydnaðist at 
vinna tepran heimasigur ímóti AB.

Í fjør endaði tað 1-1, tá ið HB vitj
aði við Stórá. Í 2013 vann HB 5-1, og 
í 2012 vann TB 4-2.

KÍ ÍF AB TB SKÁLA

Besta deildin støðan
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1	 HB	 3	 2	 1	 0	 7	 4	 +3	 7 
2	 B36	 3	 2	 0	 1	 8	 3	 +5	 6
3	 NSÍ	 3	 2	 0	 1	 6	 3	 +3	 6 
4	 Víkingur	 3	 1	 2	 0	 7	 4	 +3	 5
5	 TB	 3	 1	 1	 1	 2	 2	 0	 4 
6	 ÍF	 3	 1	 1	 1	 4	 6	 -2	 4
7	 KÍ	 3	 1	 0	 2	 4	 7	 -3	 3 
8	 Skála	 3	 1	 0	 2	 2	 6	 -4	 3
9	 B68	 3	 0	 2	 1	 3	 6	 -3	 2 
10	 AB	 3	 0	 1	 2	 1	 3	 -2	 1

MYNDIR: SIGMAR MØRKØRE

1 = Heimasigur   X = javnleikur   2 = Útisigur

NSÍ - ÍF

TB - HB

Víkingur - B68

KÍ - Skála

B36 - AB

KENDI TIPPARIN
Jenis av Rana
Formaður í Miðflokkinum

Kendi tipparin hesaferð:

Seinast tippaði landsstýrismaðurin
í vinnumálum, Poul Michelsen
Hann hevði fýra rættar, men kiksaði við unirhondsskotinum móti 
Tobba og runavíkingum. Poul Michelsen tippaði: NSÍ - Skála 2 (2-0), 
ÍF - Víkingur X (2-2), HB - KÍ 1 (4-2), TB - AB 1 (1-0) og B68 - B36 2 (1-4)


